
Sarajevo, 14. 02. 2013.

Centar za razvoj omladinskog aktivizma CROA osnovana je sa ciljem poboljšanja aktivnog učešća 
mladih koje djeluje na poboljšanju položaja mladih, te na stvaranje tolerantnije i odgovornije sredine 
koja podstiče povezivanje i veće učešće mladih u političkom i društvenom životu zemlje. Naša je želja 
da kroz projektne aktivnosti uključimo mlade građane, s ciljem jačanja tolerancije i povezivanja mladih 
u BiH, a koje će Centar za razvoj omladinskog aktivizma CROA postizati putem zajedničkih 
obrazovnih projekata kroz seminare, takmičenja, kampove, radionice i sl.

2012. godine CROA je pokrenula projekat pod nazivom "Volontiranje je cool" koji je prvobitno 
uključio  četiri općine Kantona Sarajevo, ukupno deset osnovnih škola sa 148 učenika/ volontera. Sa 
područja općine Stari Grad učestvovala je OŠ "Edhem Mulabdić" koja se 05. 12. 2012. godine 
predstavila interesantnom akcijom " Pravopisno čišćenje grada". Naime, volonteri škole starog grada 
su uzeli fotoaparat i slikali natpise radnji, razne obavijesti za kupce na kojima su uočavali pravopisne 
greške. O uočenim pravopisnim greškama su obaviještavali vlasnike radnji. Ovi učenici su išli pod 
parolom da grad ne treba biti samo ekološki, već i pravopisno čist.

CROA i ove godine nastavlja sa realizacijom istoimenog projekta zajedno sa Kantonalnim 
Ministarstvom za obrazovanje, nauku i mlade. Ove godine učestvuju sve općine Kantona Sarajevo, a 
konačan broj škola/ učesnica ćemo imati iza 15. 02. 2013. godine.

Nerma Mujković, koordinator projekta.

